
Врз основа на член 47 став (3) од Законот за проши-
рена одговорност на производителот за управување со
посебните текови на отпад (*) („Службен весник на Ре-
публика Северна Македонија“ бр. 215/21), Владата на
Република Северна Македонија, на седницата, одржана
на 16 јануари 2024 година, донесе

ГО ДИШНА ПР О Г Р АМА
ЗА ФИНАНСИРАЊЕ НА УПРАВУВАЊЕТО СО

ПОСЕБНИ ТЕКОВИ НА ОТПАД ЗА 2024 ГОДИНА

I
Со оваа програма се утврдува намената и се доделу-

вааат средства за финансирање на активности за пости-
гнување на националните цели за посебните текови на
отпад за 2024 година.

II
(1) Средствата за реализирање на оваа програма во

вкупен износ од 120.000.000,00 денари се утврдени во
Буџетот на Република Северна Македонија за 2024 го-
дина и тоа од:

1) Раздел 12101, Потпрограма 26, Ставка 480, Смет-
ка 631-10, во износ од 105.000.000,00 денари прибрани
од надоместоците согласно:

- член 18 став (1) алинеја 1, член 28 став (9) и член
31 став (8) од Законот за проширена одговорност на
производителот за управување со посебните текови на
отпад (*),

- член 38 од Законот за управување со пакување и
отпад од пакување (*),

- член 39 од Законот за управување со електрична и
електронска опрема и отпадна електрична и електрон-
ска опрема (*) и

- член 38 од Законот за управување со батерии и
акумулатори и отпадни батерии и акумулатори (*) и

2) Раздел 12101, Потпрограма 26, Ставка 425,
Сметка 631-10 во износ од 15.000.000,00 денари.



(2) Средствата од ставот (1) точка 1) на овој дел, во
износ од 105.000.000,00 денари ќе се доделат со спро-
ведување на постапка за јавна набавка, согласно член
47 став (5) алинеја 1 од Законот за проширена одговор-
ност на производителот за управување со посебните те-
кови на отпад (*), за изградба на инфраструктурни об-
јекти за собирање, преработка, рециклирање и отстра-
нување на отпад од поширок јавен интерес во Републи-
ка Северна Македонија.

(3) Средствата од ставот (1) точка 2) на овој дел, во
износ од 15.000.000,00 денари ќе се доделат по пат на
јавен конкурс, согласно член 49 став (1) алинеи 3, 6 и 7
од Законот за проширена одговорност на производите-
лот за управување со посебните текови на отпад (*), за:

- проекти за воведување на нови технологии во по-
стапувањето со посебните текови на отпад кои придо-
несуваат кон постигнувањето на националните цели за
посебните текови на отпад,

- учество во проекти кои се финансираат од страна
на фондовите на Европската Унија или друг донатор и

- проекти за подобрување на состојбата на пазарот
за преработка и рециклирање на отпадот.

III
(1) Јавната набавка од делот II став (2) од оваа прог-

рама ја објавува и спроведува Министерството за жи-
вотна средина и просторно планирање, а средствата ќе
се користат за набавка на опрема за собирање, прера-
ботка и рециклирање на отпад од хартија, тетрапак,
пластика и метал (возило или технолошка линија), за
руралните општини во Република Северна Македонија.

(2) Опремата од ставот (1) на овој дел, која ќе биде
наменета за поддршка на руралните општини во Репуб-
лика Северна Македонија, за активности што се заед-
нички за сите или повеќе текови на отпад, ќе се доде-
лува врз основа на поднесени барања до Министер-
ството за животна средина и просторно планирање од
руралните општини од ставот (3) на овој дел, најдоцна
до крајот на март 2024 година, по принципот „прв дој-
ден, прв услужен“.

(3) Доделувањето на опремата од ставот (1) на овој
дел ќе се врши на руралните општини од Вардарскиот,
Југоисточниот, Североисточниот и Источниот плански
регион и тоа со доделување по едно возило за собира-
ње и отстранување на посебен тек на отпад или по една
технолошка линија за преработка или рециклирање на
посебен тек на отпад, зависно од поднесеното барање
од ставот (2) на овој дел.

(4) Министерството за животна средина и простор-
но планирање ја спроведува јавната набавка од ставот
(1) на овој дел најдоцна до крајот на месец април 2024
година, а опремата ќе биде поделена на избраните ру-
рални општини најдоцна до крајот на месец август
2024 година.

IV
(1) Јавниот конкурс од делот II став (3) од оваа

програма го објавува Министерството за животна сре-
дина и просторно планирање-Управата за животната
средина, најдоцна во месец февруари 2024 година сог-
ласно член 49 став (5) од Законот за проширена одго-

ворност на производителот за управување со посебните
текови на отпад (*), а средствата ќе се користат за ак-
тивности што се заеднички за сите или повеќе текови
на отпад и тоа за:

- проекти за воведување на нови технологии во по-
стапувањето со посебните текови на отпад кои придо-
несуваат кон постигнувањето на националните цели за
посебните текови на отпад,

- учество во проекти кои се финансираат од страна
на фондовите на Европската Унија или друг донатор и

- проекти за подобрување на состојбата на пазарот
за преработка и рециклирање на отпадот.

(2) За користење на средствата за намените од ста-
вот (1) на овој дел може да учествуваат правни лица
регистрирани за вршење дејност управување со отпад,
согласно Законот за управување со отпадот (*) и колек-
тивни односно самостојни постапувачи, согласно За-
конот за проширена одговорност на производителот за
управување со посебните текови на отпад (*), со подне-
сување барање до Министерството за животна средина
и просторно планирање-Управата за животната среди-
на во временски период од 30 дена од денот на објаву-
вањето на јавниот конкурс.

(3) Од страна на комисија формирана од страна на
министерот за животна средина и просторно планира-
ње за спроведување на јавниот конкурс од ставот (1) на
овој дел во временски период од 30 дена од денот на
истекувањето на рокот за аплицирање од ставот (2) на
овој дел се доставува предлог за распоредување на
средствата до министерот, кој врз основа на истиот од-
лучува за распоредување на средствата од јавниот кон-
курс најдоцна до крајот на јуни 2024 година.

V
Оваа програма влегува во сила наредниот ден од

денот на објавувањето во „Службен весник на Репуб-
лика Северна Македонија“.

Бр. 41-399/4 Заменик на претседателот
16 јануари 2024 година на Владата на Република

Скопје Северна Македонија,
м-р БојанМаричиќ, с.р.


